
CYNGOR CYMUNED LLANELLTYD, TAICYNHAEAF A BONTDDU 

COFNODION CYFARFOD HYDREF 8, 2024 

 

Cyfarfod Cyngor Cymuned Llanelltyd, Taicynhaeaf a Bontddu  

a gynhaliwyd yn Neuadd Bentref Llanelltyd 

Nos Fawrth, Hydref 8, 2024 am 7.30 o’r gloch. 

 

 

Presennol – Cynghorwyr – Geraint Rowlands ,   Eleri Jones ,   Gwenan Owen,         Llinos 

Rowlands, Cyng Delyth Lloyd Griffiths 

 

Denise o bentref Bontddu – yn bresennol yn y cyfarfod tra roedd trafodaeth am Bontddu Hall. 

 

 

1.  Ymddiheuriadau:  Elfed ap Gomer, Gareth Ellis , Simon Evans 

 

 

2.  Datgan diddordeb: Doedd neb yn datgan diddordeb 

 

 

3.  Cadarnhau cofnodion cyfarfod Medi 10, 2024 

 

Cynigwyd y cyfnodion gan Gwenan Owen  ac eilwyd gan Llinos Rowlands 

 

 

4.  Materion yn codi o’r cofnodion Medi 10, 2024 

 

• Trafod penderfyniad terfynol ynglŷn â 20mya yn Bontddu. 

 

Penderfynwyd gadael y drafodaeth yma am dipyn nes bydd yr adolygiad yn cael ei 

wneud gan y Llywodraeth 

 

• Trafod hysbysfwrdd ar ffens yn Llanelltyd. 

 

Penderfynwyd trafod yr hysbysfwrdd a’r ffens yn y cyfarfod mis Tachwedd  

 

     

• Trafod ymhellach ynglŷn â chael cyfarfodydd drwy Zoom a’r costau 

Penderfynwyd trafod yn y cyfarfod mis Tachwedd , pan fydd Elfed ap Gomer yn 

bresennol 

 

• Eitem 8.a Trafod Cynlluniau Bontddu Hall 

 

Gyrwyd e-bost i Barc Cenedlaethol Eryri yn dweud yr ydym yn gwrthwynebu  cais 

cynllunio Bontddu Hall fel oedd o, oherwydd fod llawer o gwestiynau angen eu hateb.  

5.  Adroddiad Cynghorydd Delyth Lloyd Griffiths 

 

Mae’r eitem uchod yn gynt yn ôl dymuniad y Cynghorydd Delyth Lloyd Griffiths oherwydd 

ei bod yn gorfod gadael y cyfarfod yn gynnar. 

 

1. Sŵn y Nant – mae tri tenant wedi cysylltu i ddweud fod damp yn y tai gan cynnwys tŷ 

Adra. Dwi wedi cael asesiad ar y tri ty gan swyddog Iechyd yr Amgylchedd. 

 

2. Parcio yn Sŵn y Nant – un tenant wedi gofyn am arwyddion Dim Parcio tu allan i`w 

chartref – Adra wedi gwrthod. Bydd angen cysylltu â Chyngor Gwynedd. 

 

3. Cais cynllunio Bontddu Hall – wedi ei anfon at y Parc heno. Byddaf yn methu 

mynychu y cyfarfod 16/10/24. 

 

4. Pont Tynglan – adroddwyd yr ateb gan Andrew Gregson yn y cyfarfod – sef nad oes 

modd rhoi arwyddion dim parcio yn y lleoliad. 

 

5. Toiledau – mae y Ship ac Eglwys y Dre Dolgellau yn cael £500.00 ar gyfer rhoi 

gwasanaeth i`r cyhoedd. 

 

6. Coed y Brenin – rwyf fi a Seimon Evans yn weithgar iawn yn trio achub y lleoliad ar 

gyfer y gymuned. Daeth 500 o gynulleidfa i`r brotest 5/10/24,                                  

Mae trafodaeth yn y Senedd 9/10/24. 

 

7. Arafu y ceir yn ardal Bro Cymer – mae y darn yma o ffordd wedi ei godi ar lawr y 

Senedd 1/10/24 a’r Prif Weinidog yn dweud fod blaenoriaethau eraill e.e. Ffordd 

Osgoi Llanbedr. 

 

8. Mae Peter Simpson o’r Cyngor wedi trefnu fod grisiau ar dir y Cyngor Cymuned yn 

Bontddu wedi eu tacluso drwy dorri y gwair yn y lleoliad 

 

9. Tŷ ar osod yn Dolmelynllyn, Ganllwyd – rhoddwyd gwybodaeth i’r Cyngor fod yr 

Ymddiriedolaeth Genedlaethol yn gosod tŷ dwy llofft ar hyn o bryd. 

 

10. Mae Adran cytundeb bwyd y Cyngor am dderbyn gwobr am eu gwaith yng 

Nghaerdydd 5/11/24. Prosiect y bûm i yn gweithio arno ers i mi ofyn cwestiwn yn y 

Cyngor ddwy flynedd yn ôl. 

 

Delyth 

6.  Materion Ariannol 

 

a. E-bost gan Henry Edwards 30/09/24 ynglŷn â neges gan ein cyfrifydd E W Owen a’i 

Chwmni yn holi am sefyllfa y Clerc. 

 

Mae rhywun wedi dangos diddordeb yn swydd y Clerc; gobeithio gallu cadarnhau       

hyn yn y cyfarfod mis Tachwedd. 

 

b. Balans yn y banc 29/09/24 - £15,012.13, taliad o £5,000.00 wedi mynd i’r banc 30 o 

Awst 2024. 

 

 

7.  Archwilio 

    

Dim sylwadau 

 

 

8.  Mynwent Llanelltyd 

 

Cysylltu ag Arfon Owen i drefnu ymweliad yn y fynwent Llanelltyd i wneud gwaith yno. 

 

 

11. Awdurdod Parc Cenedlaethol 

 

Parc Cenedlaethol Eryri angen gwybod erbyn nos Fawrth 8fed o Hydref os oedd unrhyw 

sylwadau ynglyn â Bontddu Hall. E-bost wedi ei yrru yn y cyfarfod yn gwrthwynebu y cais 

cynllunio. 

 

 

10..  Gohebiaeth 

 

1. E-bost 20/09/24 - Deddf Seilwaith (Cymru) 2024 - Cyhoeddi papur ymgynghori  

2. E-bost gan Un Llais Cymru (13/09/2024) Angen adborth yn dilyn lansiad adnoddau 

Bioamrywiaeth Newydd 

3. E-bost gan Cadwch Gymru’n Daclus (10/09/24) Cais am Becyn Perllan Cymunedol 

AM DDIM.    Dyddiad cau Hydref 27ain 

4. E-bost gan Un Llais Cymru (19/09/24) Cynnal digwyddiad ymgynhori rhithwir i 

drafod yr ymchwiliad ar 1/10/24 

5. E-bost gan Un Llais Cymru (19.09.24) Cynhadledd Genedlaethol Un Llais Cymru 

16/10/24 

6. 5.   E-bost 19/09/24 Digwyddiad i randdeiliaid: Rôl, llywodraethiant ac atebolrwydd y     

      sector                                                                         

7. E-bost 20/09/24 Dyddiadau Hyfforddiant  

8. E-bost 23/09/24 - Linc ynglyn ag Adolygiad Dosbarthiadau a Mannau Pleidleisio. 

9. E-bost gan Llinos Jones, Swyddog Cyswllt er gwybodaeth yn rhestru Rhaglen waith 

ar gyfer Mis Hydref 2024. 

10. E-bost 25/09/24 - Cyfarfod Pwyllgor Ardal Meirionydd – 02/10/24. 

11. E-bost 26/09/24 - Mentrau Iaith – Gwreiddiau Gwyllt – Gwybodaeth defnyddiol ar 

gyfer prosiectau Mentrau Iaith – Gwreiddiau Gwyllt. 

12. E-bost 27/09/24 - Helpu i gyflawni Record Byd Guinness, 10/10/24 

13. E-bost 30/09/24 - Sioeau Teithiol Adra – Clwb Rygbi Dolgellau, Dydd Mercher 

09/10/24 rhwng 3yp – 4.30yp 

14. E-bost 02/10/24 – Yn rhoi gwahoddiad i gymryd rhan yn arolwg ar-lein Prosiect 

Canllaw Gweithredu Tai Gwledig i Gymru – dyddiad cau 11/10/24 

 

Penderfynwyd yn y cyfarfod gan fod gymaint o e-byst yn cael eu gyrru o dan y pwnc 

Gohebiaeth e.e.  Un Llais Cymru a.y.y.b, na fydd rhaid ysgrifennu nhw i gyd yn yr 

Agenda o hyn ymlaen, ond i bawb ddarllen pob un ohonynt ac os oes rhwbeth eisiau 

ei drafod i wneud hynnu ar noson y cyfarfod. 

 
 

11.  Bioamrywiaeth  

 

Penderfynwyd gofyn i Tir a Choed os fuasa nhw yn gallu tacluso darn o dir yn Bontddu sydd 

wedi gordyfu. 

 

 

12. Materion Brys 

 

Penderfynwyd trafod y pwyntiau sefydlog sydd ar yr Agenda yn y cyfarfod nesa ym mis 

Tachwedd, e.e. cynnwys Llwybrau a Ffyrdd fel pwynt ychwanegol. 

 

Diolch yn fawr i Gwenan Owen am ei gwaith yn Glerc mis diwethaf. 

